
Storja tal-Knisja tal-Lunzjata l-Birgu

L-istatwa ta' San
Kalogero, erimita,
miqjuma fil-Knisja
tal-Lunzjata sa mis-
sena 1606 u il-lum
il-gurnata jinsab fil-
kuvent tad-
dumnikani fil-Birgu

L-Arma tal- Mons.
Pietru Dusina

Patri Mattew Rispoli

L-artal ta' San
Duminku ta'
Soriano, fil-knisja
tal-Luzjata, il-Birgu

Sakemm inbniet il-belt Valletta kien hemm pika kbira bejn l-Imdina u il-Birgu. Din ir-rivalita’ ma kienitx tezisti fil-kamp civili biss, imma ukoll f’dak
religjuz.

Fl-Imdina u s-subborg taghha, ir-Rabat, ga’ kien hemm kunventi ta’ diversi ordnijiet religjuzi, izda fil-Birgu le. Ghalhekk, in-nies tal-Birgu, b’mod
partikulari il-fratelli tal-Lunzjata, ‘ghall-unur tal-belt’ riedu jaghtu l-kappella tal-Lunzjata lill-patrijiet dumnikani, biex ma genbha jibnu l-kunvent
taghhom. Id-Dumnikani tar-Rabat accettaw l-offerta bl-atti pubblici tan-nutar Pietro d’ Alaimo tat-12 ta’ Ottubru 1527, izda ma nizlux il-Birgu qabel l-
4 ta’ Frar 1528, meta patri Indri de Gaudisio, patri Gwann Maniuni u Patri Ljun d’Armenia hadu l-pussess tal-knisja u kantaw id-‘Te Deum’ flimkien
ma l-aqwa nies tal-Birgu. Dak in-nhar il-kappillan tal-Birgu, Dun Filippu de Guevara sejjah din l-ghotja bhala ‘gieh ghall-Birgu u ta’ fejda ghan-nies li
jghammru fih’. Ftit zmien wara, ezattament fil-25 ta’ Mejju 1530, l-istess kappillan rega’ wettaq u approva l-kuntratt li kien sar fl-1527. Din il-
konferma saret ukoll b’att notarili ta’ l-istess Pietro d’Alaimo.

 

Il-knisja tal-Lunzjata moghtija lill-patrijiet dumnikani kienet minghajr arkati u kolonni, bla kor u bla presbiterju, kellha bieb zghir
principali u iehor mal-genb, li kien jaghti ghal spazju vojt. Is-saqaf kien ta’ l-injam u l-artali kienu mqeghda wiehed magenb l-
iehor.

 

Billi fl-1530 waslu Malta l-kavallieri ta’ San Gwann, il-vigarju generali Dun Konsalvo Conciur
ftiehem maghhom li jaghtihom ghall-uzu taghhom bhala knisja konventwali l-parrocca ta’ San
Lawrenz, u bla ma ta’ kaz xejn tad-digrieti li saru qabel, Conciur qabad u ta’ lil Dun Fillippu de
Guevara l-knisja tal-Lunzjata bhala l-parrocca tieghu. Dan xejn ma ghogob lill-kappillan, ghalhekk
talab lis-successur ta’ Conciur, Dun Gakbu Raficano biex il-knisja tal-Lunzjata tkun u tibqa’ tad-
Dumnikani. Il-Vigarju laqa’ t-talba xierqa tal-kappillan u hareg digriet iehor li bih rega’ wettaq,
approva u ried li jsehhu l-kuntratti li saru qabel dwar l-ghoti tal-Lunzjata lill-patrijiet. Kif wiehed jista’
jinnota, il-kappillan de Guevara kien jaqbel hafna  mal-patrijiet, ghalhekk seta’ jaqdi d-dmirijiet
tieghu mill-knisja taghhom minghajr ebda diffikulta’, izda is-successur tieghu, Dun Antón Mangion,
gieb ruhu mal-patrijiet b’mod wisq differenti. Gara li f’April 1532, inharqet il-knisja ta’ San Lawrenz,
u din il-haga hassbet hafna lill-patrijiet u n-nies tal-Birgu. L-agir deplorevoli tal-Vigarju Konsalvo

Conciur kien ghadu frisk f’mohhhom. Ghalhekk, biex ma jergax jinqala’ xi tilwim fuq l-ghoti tal-Lunzjata lid-Dumnikani, fit-
18 ta’ Novembru1532 regghu ghamlu kuntratt iehor ghand in-nutar Gorg Buttigieg.

 

Is-suspetti li kellhom il-patrijiet u n-nies tal-Birgu, l-aktar il-fratelli tal-Lunzjata, ma kienux fiergha, ghax fl-1542, Il-kappillan Mangion ressaq il-
kwistjoni tal-knisja quddiem il-kurja, izda tilifha u fl-1547 irrizenja u minfloku lahaq Dun Antón Vassallo bhala kappillan.

Mal-kappillan Vassallo wara hafna inkwiet, il-patrijiet ghamlu ftehim li hu ghandu jmur fil-knisja ta’ San Lawrenz malli din
tinghata lura mill-ordni tal-kavallieri. Dan il-ftehim kellu l-konferma mis-Santa Sede, anzi din ziedet li kappillan ghandu jmur
lura f’ San Lawrenz, anke jekk hu jkun ta’ fehma ohra. Dan il-fatt sehh ftit zmien wara l-vizta pastorali ta’ Mons. Pietru
Dusina fl-1575, li ordna minkejja l-iskuzi kollha li bdew jingiebu mill-kappillan, li ghandhom jigu onorati il-kuntratti u d-
digrieti kollha li ghidu car li l-knisja tal-Lunzjata hija tad-dumnikani.

 

Fl-1636, il-majjistru Patri Mattew Rispoli lahaq Vigarju provincjali tad-dumnikani f’Malta. Dan billi
aktar qabel, fl-1618 kien pirjol tal-kunvent tal-Birgu, dejjem kellu x-xewqa li jibni mill-gdid fi stil
korintu l-knisja, minghajr ma jeqred dak li kien hemm artistiku fiha. 

 

L-ewwel gebla ta’ din il-knisja giet imbierka mill-inkwizitur Fabio Ghigi, isqof ta’ Nardo, li wara sar
Papa Alessandru VII, id-data tat-tqeghid ta’ l-ewwel gebla mhix maghrufa, izda bejn l-1636 u l-1660, il-patrijiet ircevew
diversi offerti ghal dan il-ghan minn hafna nies maghrufa, fosthom il-Granmastri Lascaris u De Redin, l-isqof Fabio Ghigi u l-
inkwizitur Gio Batta Gori.Il-knisja l-gdida tbierket mill-isqof Mons.Balaguer lejlet il-festa ta’ San Duminku, fit-3 ta’ Awissu
1657.

Skond Akille Ferris, din inbniet fuq il-pjanta tal-katidral l-antik ta’ l-lmdina.L-ewwel storiku Malti Gian Frangisk Abela
jiddiskriviha bhala ‘sabiha hafna u mghammra b’kappelli moghmija b’fundazzjonijiet imhollija mill-oghla nies tal-Birgu’.

Patri Ruzar Spiteri u Partitarji
dumnikani mal-ewwel gebla
nhar il-hadd 27 ta’ Marzu 1955

L-Pirjol Patri Pietru
Bonici ibirek s-salib
tal-kopla f’mejju
1958

L-statwa ta’ San
Duminku fuq l-
prespiterju nhar t-
22 ta’ Awissu 1960,
wara li gie
trasportat
solennement
flimkien mal-
madonna tar-
Ruzarju ghal knisja
l-gdida.

 

L-ewwel quddisa f’knisja l-gdida iccelebrata min
Patri Serafin Zarb

 

 

It-tielet raguni kienet li fil-kunsill tal-provincja dumnikana kien hemm min ried li parti mill-flus moghtija mill-gvern biex tinbena l-knisja l-gdida jmorru
ghall-bini ta’ knisja ohra fi Gwardamangia.  Naturalment, la l-patrijiet u l-anqas in-nies tal-Birgu ma qablu ma din il-Proposta, aktar u aktar ghax
beda jissemma ukoll il-hsieb li kien hemm min ried li l-Lunzjata l-gdida titla’ barra mill-Birgu, fil-post maghruf bhala il-Fortini.  Ghalhekk fis-16 ta’
Lulju 1945 tlaqqa’ l-kunsill tal-kunvent u baghat ittra qawwija ta’ protesta lill-kunsill tal-provincja, izda meta dan ta’ l-ahhar induna bir-rieda qawwija
tal-patrijiet kif ukoll tan-nies, specjalment ir-ruzarjanti, irtira l-proposti tieghu.

Ix-xoghol tat-twaqqiegh baqa’ sejjer sa l-1952 u fl-ahhar, fit-3 ta’ Marzu, il-periti tal-gvern iffissaw il-linji tal-bini l-
gdid.  Fi zmien qasir inbeda x-xoghol fuq il-bini tal-kunvent li tlesta fi ftit aktar minn sentejn.  Malli l-patrijiet marru
jghammru fih, il-hidma taghhom immexxija mill-prijuri patri Pietru Pawl Bajada u patri Ruzar Spiteri inxtehet ghall-
bini tal-knisja.  Il-jum tant mistenni minn kulhadd kien il-Hadd, 27 ta’ Marzu 1955, meta tbierket u tqeghdet l-
ewwel gebla tal-Lunzjata l-gdida mill-Arcisqof Mikiel Gonzi.  Il-pjanti taghha saru mill-perit Edwin England Sant
Fournier waqt li l-bennejja kienu Pietru Farrugia u Guzeppi Borg.

Ghaddew kwazi hames snin u nofs biex il-bini tal-knisja tela’ u tlesta minn kollox u kif jghidu li l-istorja tirrepeti
ruhha.  Ghax jekk in-nies tal-Birgu fl-1806 hadmu u stinkaw biex flimkien mal-patrijiet jirrestawraw il-Lunzjata,
zgur li l-Vittorojozani tal-hamsinijiet ma baqghux lura biex jaghmlu l-istess.  Kemm kellu ragun patri Ugo Callus
jikteb fil-guljana tal-kunvent li “d-dumnikani tas-seklu ghoxrin ma jistghu qatt jaghmlu ghajb lil huthom ta’
qabilhom”!

 

F’dawk is-snin, specjalment fl-1958, fl-1959 u fl-ewwel xhur ta’ l-1960, kulhadd, patrijiet u lajci sahansitra anke nisa u tfal,
intefa’ b’ruhu u gismu jahdem u jaghmel dak kollu li kien hemm bzonn. Min jaghmel xoghol fl-injam jirrestawra opri li gew
salvati min taht it-tigrif, ohrajn jfasslu, ihitu jew isewwu damask u drapp iehor, min jaghmel xoghol ta’ hadid u landa, uhud
issenslu l-kristall mill-fdal tal-linef l-antiki, min imdendel mas-slielem jew jigri fuq ic-cinta gholja tal-knisja, min inaddaf il-fided
li parti minnhom kienu ilhom ma jintuzaw hafna snin, l-irgiel igorru r-ramel bil-krieret u jqandlu l-irham tal-paviment u l-artali
u elf hag’ ohra.  Kulhadd b’ghan wiehed, dak li jaraw il-Lunzjata miftuha mill-gdid.

 

Il-knisja l-gdida tista’ tghid ghandha l-istess tul fil-korsija u l-presbiterju ta’ l-antika, ghax dak li intilef mit-twessiegh tat-triq
tnaqqas mill-kor li issa tilef ftit mill-qies li kellu fl-antika, it-telf ta’ dan, intrebah fil-gholi, ghax tal-lum fiha s-sekond’ ordni, li l-
qadima ma kellhiex.  Zdiedu ukoll is-sitt koppletti ta’ fuq l-artali tan-navi.  Dawn, naturalment, ma thallsux mill-flus tal-‘war

damage’ imma bil-hidma tal-patrijiet u l-lajci.  Sabih hafna huwa x-xoghol ta’ l-irham kemm fl-artali, kollha parigg, kif ukoll fil-paviment.  L-istess jista’
jinghad ghax-xoghol ta’ l-injam ta’ l-aperturi u s-sagristija.

 

 

 

 

 

Fl-ahhar, il-jum tant mixtieq wasal. Kien is-sibt. 20 ta’ Awissu 1960, meta
l-provincjal patri Serafin Zarb, fi zmien il-prijorat ta’ patri Klement Abela, bierek u fetah solennement il-knisja tal-Lunzjata l-
gdida.  Hafna stennew li din, meta tinfetah, ser tkun aktarx gherja, ghalhekk bosta staghgbu meta raw knisja bit-tuzell, xi
damask, 2 linef, lampieri fl-artali kollha, bil-brazzi mal-kolonni tal-korsija u fiz-zewg kappelel, twapet, Via Sagra, l-artali bil-
gandlieri u xi whud minnhom anke bil-fjuretti, kif ukoll kullimkien bil-vent’ artali u t-triehi irrakkmati.  Kien jonqos l-orgni u l-
pittura ta’ l-artali ta’ taht in-navi. Il-pittura tal-kwadru titulari hija xoghol sabih hafna ta’ Emvin Cremona ‘veru gojjell …..
pittura tassew majestatika fil-bilanc tad-dawl u fl-espressjoni artistika taghha’.  Ta’ l-istess artist huwa l-kwadru tal-Madonna
tar-Ruzarju, dawk tal-kappelluni ta’  San Duminku u San Vincenz huma ta’ Ganni Vella.  Fuq l-artal tal-kappella tad-duluri
tqieghed il-kurcifiss li jintuza fil-funzjoni tal-gimgha l-kbira ta’ Wistin Camilleri.

Kif kien xieraq u mistenni, saru festi kbar u dinjituzi li fihom hadu sehem l-oghla awtoritajiet, fuq firxa ta’ aktar minn gimgha.  Matul dawn il-granet,
bir-ragun kollu, id-dumikani tal-Birgu kienu litteralment fis-seba’ sema.  Araw bl-liema gmiel ta’ versi il-poeta, kronista tal-kunvent ta’ dak iz-zmien,
Valentin V. Barbara, fisser l-entuzjazmu u l-ferh bla qies ta’ dawk il-granet tant memorabbli fl-istorja glorjuza tat-tempju ghaziz taghhom :

 

 

 

X’ jimporta li ggarrfet il-gebla
Mill-koppla saz-zokklu tar-rham?
L-ispirtu qatt jista’ jitherra
Bil-hbit ta’  l-azzar u tar-ram?!

Ghalhekk telghet gdida l-Lunzjata
Filata fuq ohra bl-anterna.
Misluta lejn sema kahlani
Bhal talba qawwija w eterna.

U laqghet darb’ohra fi hdanha
‘L-ulied ta’ Duminku l-mahbub
Bhal b’jedd ta’ sultan diehel f’artu
Rebbieh ghalkemm bosta midrub.

Oh, Salve ghaziza Lunzjata!
Iftaghhom darb’ohra l-bibien
Ha tidwi ferrieha go qalbek
Il-glorja ta’ dan il-qawmien!

Lil-Birgu, lil Bormla, lill-Isla,
Semmaghalhom il-qniepen fiddiena,
U xerred il-farag tas-sema
F’kull ruh li fik titlob lill-Hniena.

Imkenna mill-mant ta’ Marija,
Imhegga minn hajjet Guzman,
Ghad-dell ta’ hitanek imbierka,
Lej’ l-genna jehfief it-tajran.

L-Provincjal Patri Serafin M Zarb qed ibirek
l-knisja min gewwa nhar l-20 ta’ Awissu
1960

 

L-Arcisqof Mikiel Gonzi qed
jkonsagra l-knisja u l-artal magur 
f’3 ta’ Dicembru 1960

 

Armar sabih u addattat li jzejjinha fi zmien il-festa ta’
missierna San Duminku, il-lum il-gurnata.

It-tuzel

 

 

 

Ghalkemm il-knisja tbierket u nfethet f’ Awissu 1960, ma gietx
ikkonsagrata dak in-nhar stess, kif tnizzel fil-programm.  Dan sar
minhabba li l-arcisqof Mikiel Gonzi kien ma jiflahx, u hu stess
ma ried jiddelega lil hadd, ghax xtaq li l-knisja li trabba fiha
jikkonsagraha hu stess. 

 

 

Kien it-3 ta’ Dicembru 1960, meta Mons. Gonzi ikkonsagra solennement il-knisja, l-artal maggur u l-artali tal-kappelluni(San Duminku u San
Vincenz).

Meta beda ghaddej iz-zmien, il-knisja komplet tizzejjen aktar. Hekk, per ezempju fi zmien qasir saru il-kwadri ta’ l-artali tan-navi, dawk ta’ San Piju
V, San Tumas t’Aquino u Santa Roza ta’ Lima huma xoghol ta’ Rafel Bonnici Cali’, waqt li l-ohrajn, ta’ San Guzepp, Santa Katarina ta’ Siena u San
Pietru ta’ Verona huma xoghol Ganni Vella.  Ta’ Rafel Bonnici Cali’ ukoll huma z-zewg kwadri laterali u ta’ Sant’ Anna u San Gwakkin tal-kor.  Fl-
istess perjodu sar l-injam tal-kor, kif ukoll il-pulptu ta’ l-irham.  Hekk, il-Lunzjata l-gdida saret aktar sabiha u attrezzata b’dak kollu bzonjuz ghal
matul is-sena u ghall-festi li jsiru matulha.

 

Kien propju f’dawk iz-zminijiet li beda jinhass il-bzonn
li l-Lunzjata tkompli tilbes il-libsa tal-festa. 
Hawnhekk nergghu naraw lill-patrijiet u l-lajci
Vittorjozani jintefghu ghax-xoghol.  Beda jinhit
damask gdid flok l-antik, u fi zmien qasir, il-knisja
kollha inksit bih.  Saru mhux inqas minn 3 settijiet ta’
linef, izzanzan il-vent’ artal tal-fidda ghall-artal tad-
Duluri, saru fjokki godda ghall-linef u ghall-lampieri
kollha.  Inhadmu diversi settijiet ta’ fjuretti tal-ganutell
ghall-artali kwazi kollha u ghall-brazzi tal-korsija u ta’

l-artal maggur, inbidlu t-twapet ta’ l-artali kollha u bosta affarijiet ohrajn, tant li llum il-
gurnata nistghu nghidu li l-knisja fil-granet tal-festa tkun vera genna. 

 

Opra kbira, li kien ilu jinhass il-bzonn taghha hi l-gallerija ta’ l-orgni, u jekk il-knisja l-antika kienet issahhar lil kulhadd bl-opri artista kbar li kellha, il-
Lunzjata tal-lum zgur li ma taghmiliex ghajb bil-gmiel ta’ armar sabih u addattat li jzejjinha fi zmien il-festa ta’ missierna San Duminku.

 

l-Gallerija ta’ l-Orgni li giet imbierka fil-Festa ta' San Duminku tas-sena 2009

Aktar armar sabih u addattat li
jzejjinha fi zmien il-festa ta’ missierna
San Duminku, il-lum il-gurnata.

 

 

Fil-qosor kemm jista’ jkun, dawn kienu l-grajjiet ewlenin li sawwru l-istorja tant glorjuza tal-knisja tal-
Lunzjata tal-Birgu.  Hemm hafna aktar wiehed x’izid dwar dak li gara mill-1960 sal-lum, izda mhux prudenti
ghalissa li nsemmu certi grajjiet fid-dettal.  Izda l-istorja hija storja u ma jista’ jbiddilha hadd.  Nghidu biss li
bejn nofs is-snin sittin u l-bidu tat-tmeninijiet, kien hemm min ma bediex jara b’lenti sabiha l-Lunzjata u
ttanta jnaqqas mill-prestigju, l-importanza u l-privileggi li sa minn dejjem gawdiet, mhux biss minn nies tal-
Birgu, imma anke tal-madwar.  Izda bhalma gara fi zmien il-vigarju generali Conciur u l-kappillani Mangion u
Vassallo, il-knisja dumnikana tal-Birgu dejjem harget rebbieha u rebbieha bl-unuri. Anke fi zmien aktar
ricenti, tfaccaw nies li b’xi skuza jew ohra ippruvaw imissu dak li bhala knisja dumnikana hu taghha bi dritt,
izda din id-darba ukoll, bhal fi zmien Mons. Duzina, dawn kellhom iwettqu u jonoraw id-digrieti favur il-knisja
tal-Lunzjata, anke jekk kienu ta’ fehma ohra.  Tant hu hekk li sal-lum, minkejja kollox u kull attentat biex
inaqqsulha unurha, ghadha ticcelebra b’solennita’ kbira l-akbar zewg devozzonijiet li ghandha r-religjon
nisranija – l-Ewkaristija u r-ruzarju.

 

 

Zgur li din l-istorja tghallimna li fejn hemm il-ghaqda hemm is-sahha, fejn hemm ir-rieda soda hemm is-soluzzjoni, fejn hemm l-idejali u l-principji
hemm il-fatti.  Vera hija grajja mimlija avvenimenti mqanqla ta’ ferh u tigrib, ta’ glorja u ta’ niket, izda hija storja ukoll ta’ tempju monumentali, li
minkejja l-kurrenti kontrih u dak li inghad fuqu,  id-dumnikani tal-Birgu qatt ma riedu titli u privileggi ghalih apparti dawk taghhom. U minn dawn
kellhom u ghad ghandhom bizzejjed u kuntenti bihom biss.

Din hija sensiela twila ta’ grajjiet, imsahha b’fatti innegabbli u dokumenti awtentici li hadd ma jista’ jmerihom; mhux semplici stejjer fittizji, bla bazi u
leggendi fiergha. Il-knisja dumnikana tal-Birgu, matul is-sekli li ilhna mwaqqfa, grajjietha baqghu nodfa, bla mittiefsa u minghajr ghajb.  U dan ma
jistax jonqos, ghax dan it-tempju hu mkenni mill-mant helu u safi ta’ Marija u mhares b’qawwa setghana u qatt meghluba ta’ Duminku ta’ Guzman, li
bl-intercessjoni tat-talb taghhom dejjem kien immexxi mill-ulied ghaqlin ta’ l-ordni tal-predikaturi li b’hila kbira, mghejuna mill-vittorjozani,
amminstrawh u ddefendewh fic-cirkostanzi kollha li nqalghu matul iz-zminijiet kollha.

Hekk kienu, ghadhom u jibqghu jittamaw u jemmnu d-dumnikani tal-Birgu.  U hekk hu

